
SOLICITUDE E DOCUMENTACIÓN COMPLEMENTARIA 
NO PROCEDEMENTO DE ESCOLARIZACIÓN EXTRAORDINARIA

1. A solicitude,  ANEXO III, ten que vir cumprimentada e asinada por calquera das
persoas  proxenitoras,  titoras  ou  acolledoras  do  alumno/a  menor  de  idade  non
emancipado.

2. No caso de que só un dos proxenitores, titores ou acolledores asine o Anexo III, é
preciso o consentimento expreso da outra persoa proxenitora, titora ou acolledora

recollido no  ANEXO III-bis.
Cando  falte o consentimento expreso da outra persoa proxenitora para a
escolarización,  mentres  non  se  produza  a  resolución  xudicial  nos  termos
previstos  no  artigo  156  do  Código  civil,  manterase  a  situación  de
escolarización existente, se a houbese; no caso contrario, escolarizarase o
menor,  provisionalmente,  tendo  en  conta  a  solicitude  e  o  certificado  de
convivencia.

Nas  situacións  de  violencia  de  xénero  non  é  necesaria  a  sinatura  do
agresor.

3. Ademais, o  ANEXO III-bis inclúe a declaración de información recibida respecto da
incorporación dos datos persoais ao expediente en tramitación, a comprobación de
datos dos membros computables da unidade familiar e información básica sobre a
protección de datos persoais.

3. As persoas interesadas deberán achegar, xunto co Anexo III e Anexo III-bis, a
seguinte documentación:

1. Certificado de empadronamento no que se inclúan todos os membros
computables da unidade familiar.  (Indispensable para xustificar calquer
suposto de traslado da unidade familiar, con o sen cambio de localidade,
traslado  de  centro,  agrupamento  da  unidade  familiar  nunha  mesma
localidade,  mobilidade  forzosa  ou  incorporación  tardía  ao  sistema
educativo).

2. Copia da  documentación acreditativa da identidade e idade da alumna/o
(DNI ou pasaporte da alumna/o, certificado de nacemento, libro de familia
ou documento análogo).

3. Copia  da  documentación  acreditativa  da identidade  do(s)
proxenitore(s)/titor(es)/acolledor(es) (DNI,  pasaporte  ou  documento
análogo).

4. Copia do libro de familia ou documento equivalente onde figure o alumno e

os demais membros computables da unidade familiar. En caso de separación

ou divorcio, deberán achegar ademais a sentenza xudicial de separación ou

divorcio e/ou, convenio regulador onde conste a custodia do menor.

5. No  caso  de  acollemento  familiar  ou de  incorporación  a  un  centro  de

menores, resolución administrativa ou xudicial acreditativa da situación.



6. De ser  o  caso,  certificación  de  reunir  os  requisitos  de  acceso  ao  nivel
académico  solicitado. (Certificación académica. Esta documentación  non é
precisa  para  o  alumnado  procedente  do  estranxeiro  en  idade  de
escolarización obrigatoria).

7. No  caso  de  traslado  da  unidade  familiar  por  mobilidade  forzosa das
persoas proxenitoras ou titoras:  de calquera dos membros computables da
unidade familiar: documentación xustificativa do carácter forzoso do traslado.

8. No caso de traslado da unidade familiar por discapacidade sobrevinda de
calquera  dos  membros  computables  da  unidade  familiar:  certificado  de
discapacidade expedido pola Administración autonómica.

9. No caso de cambio de residencia derivado de actos de violencia de xénero:

documentación que considere xustificativa do motivo alegado para o cambio.
10. No  caso  de  situación  de  acoso  escolar:  documentación  que  considere

xustificativa do motivo alegado para o cambio.

